
 Argraffydd y Frenhines a Rheolwr Llyfrfa Ei Mawrhydi 2010:  Gellir 
ailddefnyddioôr adroddiad hwn yn ddi-dâl mewn unrhyw fformat neu gyfrwng ar 
yr amod y caiff ei ailddefnyddioôn gywir ac na chaiff ei ddefnyddio mewn  
cyd-destun camarweiniol.  Rhaid cydnabod hawlfraint y deunydd 
rhagddywededig a rhaid nodi teitl yr adroddiad penodol.   
 
Mae copµau oôr adroddiad hwn ar gael oôr ysgol.  O dan Ddeddf Addysg 2005, rhaid 
iôr ysgol ddarparu copµau oôr adroddiad yn ddi-dâl i gategorïau penodol o bobl.  Gellir 
codi t©l nad ywôn fwy na chost ailgynhyrchu ar bobl eraill syôn gofyn am gopi oôr 
adroddiad. 



 

 

Cyflwyniad 

Arolygwyd Ysgol Gynradd Creigiau fel rhan o raglen genedlaethol arolygu ysgolion.  
Diben arolygu yw nodi nodweddion da a diffygion mewn ysgolion er mwyn iddynt allu 
gwella ansawdd yr addysg a gynigir a gwellaôr safonau a gyflawnir gan eu disgyblion.  
Bwriedir i arolygu pob ysgol o fewn cylch chwe blynedd hefyd roi mwy o wybodaeth i 
rieni am berfformiad ysgol eu plentyn. 

Cynhaliwyd yr arolygiad o Ysgol Gynradd Creigiau rhwng 07/06/10 and 09/06/10, 
gan dîm annibynnol o arolygwyr, wediôu harwain gan Len Jones.  Comisiynwyd yr 
arolygiad gan Estyn, sef corff statudol syôn annibynnol ar, ond a ariennir gan 
Gynulliad Cenedlaethol Cymru. 

Roedd yn ofynnol iôr t´m adrodd ar y safonau a gyflawnir gan ddisgyblion, ansawdd 
yr addysg a ddarperir gan yr ysgol, ansawdd arweinyddiaeth a rheolaeth aôr 
cyfraniad a wneir gan yr ysgol at ddatblygiad ysbrydol, moesol, cymdeithasol a 
diwylliannol ei disgyblion. 

Mae adroddiadau Estyn yn dilyn ei arweiniad ar gyfer ysgrifennu a golygu 
adroddiadau, sydd ar gael ar wefan Estyn (www.estyn.gov.u).  Maeôr tabl isod yn 
dangos y termau a ddefnyddir gan Estyn a syniad bras oôu hystyr.  Maeôr tabl ar gyfer 
rhoi arweiniad yn unig. 

Bron pob un  gydag ychydig iawn o eithriadau  

Y rhan fwyaf 90% neu fwy 

Llawer 70% neu fwy  

Mwyafrif  dros 60%  

Hanner/tua hanner yn agos 50%  

Lleiafrif islaw 40%  

Rhai islaw 20%  

Ychydig iawn  llai na 10%  

Maeôr raddfa pum pwynt a ddefnyddir i gynrychioliôr holl farnau arolygu yn yr 
adroddiad hwn fel a ganlyn: 
 Gradd 1 da gyda nodweddion rhagorol 
 Gradd 2 nodweddion da a dim diffygion pwysig 
 Gradd 3 nodweddion daôn gorbwyso diffygion 
 Gradd 4 rhai nodweddion da, ond diffygion mewn meysydd pwysig  
 Gradd 5  llawer o ddiffygion pwysig 

Mae tri math o arolygiad. 

Ar gyfer pob arolygiad, ceir adroddiad ysgrifenedig ar saith cwestiwn allweddol.   

Ar gyfer arolygiadau byr, ni cheir unrhyw adroddiadau pwnc. 

Ar gyfer arolygiadau safonol, ceir adroddiadau ar chwe phwnc hefyd. 

Ar gyfer arolygiadau llawn, ceir adroddiadau ar bob pwnc hefyd. 

Estyn syôn penderfynu pa fath o arolygiad y bydd ysgol yn ei gael, yn bennaf 
ar sail ei pherfformiad yn y gorffennol.  Maeôr rhan fwyaf o ysgolion yn cael 
arolygiad safonol.  Mae pob ysgol feithrin, ysgol arbennig, unedau cyfeirio 
disgyblion ac unrhyw ysgol newydd neu ysgol sydd wedi uno yn cael 
arolygiad llawn. 

Cafodd yr ysgol hon arolygiad byr. 



 

Grwpiau blwyddyn a chyfnodau allweddol 
 
Mae ysgolion yn defnyddio system gyffredin o rifo grwpiau blwyddyn o ddechrau 
addysg ysgol orfodol i 18 oed.  Maeôr system hon yn pwysleisio pwysigrwydd parhad 
ac yn hwyluso cyfathrebu ymhlith ysgolion, cyrff llywodraethol, rhieni ac AALlau. 
 
Maeôr term óDerbynô (D) yn cyfeirio at grȐp blwyddyn o ddisgyblion mewn ysgol 
gynradd syôn cyrraedd 5 oed yn ystod y flwyddyn academaidd.  Mae Blwyddyn 1 yn 
cyfeirio at y grȐp blwyddyn o ddisgyblion syôn cyrraedd 6 oed yn ystod y flwyddyn 
academaidd, ac ati.  Blwyddyn 13 ywôr grȐp blwyddyn o fyfyrwyr syôn cyrraedd 18 
oed yn ystod y flwyddyn academaidd.  
 
Sector cynradd: 
 

Blwyddyn D B1 B2 B3 B4 B5 B6 

Oedrannau 4-5 5-6 6-7 7-8 8-9 9-10 10-11 

 
Sector uwchradd: 
 

Blwyddyn B7 B8 B9 B10 B11 B12 B13 

Oedrannau 11-12 12-13 13-14 14-15 15-16 16-17 17-18 

 
Maeôr Cwricwlwm Cenedlaethol yn ymdrin © phedwar cyfnod allweddol fel a ganlyn: 
 

Cyfnod allweddol 1 Blwyddyn 1 a Blwyddyn 2 

Cyfnod allweddol 2 Blwyddyn 3 i Flwyddyn 6 

Cyfnod allweddol 3 Blwyddyn 7 i Flwyddyn 9 

Cyfnod allweddol 4 Blwyddyn 10 a Blwyddyn 11 

Cwestiwn Allweddol 5: Pa mor effeithiol yw arweinyddiaeth a rheolaeth 
strategol? 

 

15 

Cwestiwn Allweddol 6: Pa mor dda y mae arweinwyr a rheolwyr yn arfarnu 

16 

Cwestiwn Allweddol 7: Pa mor effeithlon y maeôr arweinwyr a rheolwyr 

4 Sail dystiolaeth yr arolygiad 21 

5 Cyfansoddiad a chyfrifoldebauôr t´m arolygu 21 

Cyd-destun 
 

Natur y darparwr 

1 Mae Ysgol Gynradd Creigiau yn ysgol ddwy ffrwd, gaiff ei chynnal gan Gyngor 
Dinas Caerdydd (ALl), sydd yn cynnig addysg i'w disgyblion trwy gyfrwng y 
Gymraeg neu'r Saesneg, yn ôl dymuniad y rhieni. 

2 Mae'r ysgol wedi ei lleoli ym mhentref Creigiau, ar gyrion Caerdydd, ac yn 
derbyn disgyblion o'r pentref ac o nifer o bentrefi eraill, megis Pentyrch, Sain 
Ffagan, Y Groes-faen a Meisgyn. 

3 Disgrifia'r ysgol ei dalgylch fel un sydd yn freintiedig yn economaidd, gyda 
phoblogaeth sefydlog.  Mae gan 2.3% o'r disgyblion yr hawl i brydau ysgol am 
ddim, ffigur sydd yn sylweddol is na'r canrannau ar gyfer Caerdydd neu Gymru 
gyfan. 

4 Mae saith dosbarth yn y ffrwd Saesneg a chwe dosbarth yn y ffrwd Gymraeg.  
Daw tua 12% o ddisgyblion yr ysgol o gartrefi lle mae'r Gymraeg yn iaith yr 
aelwyd, tra bod tua 87% yn dod o gartrefi lle mae'r Saesneg yn brif iaith.  Mae 
tua 1% o'r disgyblion o gartrefi lle siaredir iaith dramor. 

5 Caiff disgyblion eu derbyn i'r ysgol, fel plant rhan-amser yn un o'r dosbarthiadau 
meithrin, ar ddechrau'r tymor yn dilyn eu pen blwydd yn dair oed.  Adeg yr 
arolygiad, roedd 399 o ddisgyblion ar gofrestr yr ysgol, gan gynnwys 61 o blant 
meithrin rhan-amser. 

6 Adeg yr arolygiad, roedd 40 o ddisgyblion ar gofrestr anghenion dysgu 
ychwanegol (ADY) yr ysgol.  Mae'r ffigur hyn yn is na ffigur yr ALl a'r ffigur ar 
gyfer Cymru gyfan. 

7 Cafodd yr ysgol ei harolygu diwethaf ym Mehefin 2004, pan oedd 402 o 
ddisgyblion ar y gofrestr, gan gynnwys 51 oedd yn mynychu fel plant meithrin 
rhan-amser. 

8 Penodwyd y pennaeth presennol ym Medi1981. 
 

Blaenoriaethau a thargedauôr ysgol  

9 Caiff y blaenoriaethau datblygu canlynol eu nodi yng nghynllun datblygu cyfredol 
yr ysgol (CDY): 

 adolygu'r cynllunio tymor hir a chanolig i adlewyrchu'r newidiadau cwricwlaidd 
ers 2008; 

 cyflwyno'r Cyfnod Sylfaen ym mlwyddyn B1 o Fedi 2010; 

 parhau i fonitro'r pedwar pwnc craidd, er mwyn darparu gwerthusiad gonest 
o'r addysgu a'r dysgu yn y pynciau hyn; 

 sicrhau digon o adnoddau priodol, o ansawdd uchel, i'r holl ddisgyblion, o'r 
meithrin i B6; a 

 datblygu ymhlith y staff yr egwyddorion a berthyn i 'asesu ar gyfer dysgu', er 
mwyn galluogi disgyblion i fod yn ddysgwyr mwy annibynnol. 

Crynodeb 

10 Mae Ysgol Creigiau yn ysgol sydd ag amryw o agweddau rhagorol. Ymhlith y 
rhain mae safonau cyflawniad disgyblion, ansawdd yr addysgu a'r profiadau o 
ystod eang a gynigir i'r disgyblion.  Mae'n ysgol sydd yn mwynhau parch yn y 
gymuned a chaiff ei harwain yn dda gan y pennaeth a'r corff llywodraethu. 

11 Mae'r ysgol yn cynnig cwricwlwm cytbwys ac ysgogol i ddisgyblion o bob gallu. 

12 Ymatebodd yr ysgol yn frwdfrydig iawn i'r mentrau a berthyn i ddull iachus o fyw 
ac arferion dietegol y disgyblion.  Maent yn caniatáu i'r disgyblion ddod a 
ffrwythau fel byrbrydau amser egwyl ac maent yn gallu ymuno gyda'r oedolion i 
'redeg milltir' yn ystod yr awr ginio ar ddydd Gwener. 

Tabl oôr graddau a ddyfarnwyd 

Cwestiwn Allweddol 
 

Gradd 
arolygu 

1 Pa mor dda y mae dysgwyr yn cyflawni? Gradd 1 

2 Pa mor effeithiol ywôr addysgu, yr hyfforddi aôr asesu? Gradd 1 

3 Pa mor dda y mae profiadau dysgu yn cwrdd ag anghenion a 
diddordebau dysgwyr aôr gymuned ehangach? 

Gradd 1 

4 Pa mor dda ywôr gofal, y cyfarwyddyd aôr gefnogaeth i 
ddysgwyr? 

Gradd 2 

5 Pa mor effeithiol yw arweinyddiaeth a rheolaeth strategol? Gradd 1 

6 Pa mor dda y mae arweinwyr a rheolwyr yn arfarnu ac yn 
gwella ansawdd a safonau? 

Gradd 1 

7 Pa mor effeithlon y maeôr arweinwyr a rheolwyr wrth 
ddefnyddio adnoddau? 

Gradd 1 

13 Mae ansawdd cyffredinol y ddarpariaeth addysgol ar gyfer y plant dan bump yn 
briodol i'w hanghenion a gwna'r plant gynnydd da tuag at ddeilliannau'r Cyfnod 
Sylfaen. 

14 Dengys y disgyblion ddealltwriaeth ragorol o'r gwaith maent wedi ei gwblhau ac 
o'r gwaith maent yn ei wneud ar hyn o bryd.  Mae ganddynt feistrolaeth dda o 
fedrau a chysyniadau a gallant esbonio agweddau o'u gwaith i eraill. 

15 Mae'r plant dan bump a'r disgyblion yng nghyfnodau allweddol 1 a 2 yn datblygu 
eu medrau allweddol yn effeithiol.  Mae eu medrau mewn llythrennedd, rhifedd a 
thechnoleg gwybodaeth a chyfathrebu (TGCh) yn datblygu'n dda wrth iddynt 
ymgymryd â thasgau mewn amrywiol feysydd o'r cwricwlwm. 

16 Datblygaôr disgyblion eu medrau dwyieithog yn dda.  Arsylwyd ar enghreifftiau 
da o ddisgyblion yn y ffrwd Gymraeg yn defnyddio'r ddwy iaith o fewn gwers, 
megis wrth astudio darn o farddoniaeth a ysgrifennwyd yn Saesneg cyn creu 
fersiwn Cymraeg.  Ar y cyfan, arddangosa disgyblion yn y ffrwd Saesneg allu 
boddhaol i ddeall a sgwrsio, gan ddefnyddio patrymau brawddegol a geirfa  a 
ddysgwyd yn flaenorol. 

17 Mae canlyniadau asesiadau 2009 i ddisgyblion cyfnod allweddol 1 yn gosod yr 
ysgol yn uwch na pherfformiad cyfartalog yr ALl ac yn uwch na'r cyfartaledd ar 
gyfer holl ysgolion Cymru.  O'i chymharu gydag ysgolion eraill tebyg, yn ôl 
categori hawl i brydau ysgol am ddim, gosodwyd yr ysgol yn yr 50% isaf o 

ysgolion mewn Saesneg, mathemateg a gwyddoniaeth.  Roedd cyflawniadau'r 
disgyblion yn y Gymraeg, fodd bynnag, yn rhoi'r ysgol ymhlith yr 50% uchaf o 
ysgolion.  Cyflawnodd nifer dda o ddisgyblion lefel 3 (uwch na'r lefel 2 
disgwyliedig yng nghyfnod allweddol 1). 

18 Mae canlyniadau asesiadau disgyblion cyfnod allweddol 2 yn 2009 yn rhoi'r 
ysgol un ai ar ffin y chwartel uchaf neu yn yr ail chwartel, o'i chymharu gydag 
ysgolion sydd yn yr un categori o ran hawl i brydau ysgol am ddim, gyda'r 
canlyniadau ar gyfer mathemateg a gwyddoniaeth yn gosod yr ysgol ymhlith yr 
25% uchaf o ysgolion a'r canlyniadau ar gyfer Cymraeg a Saesneg yn gosod yr 
ysgol yn yr 50% uchaf o ysgolion. 

19 Dros y tair blynedd diwethaf, mae perfformiad yr ysgol yn asesiadau cyfnod 
allweddol 1 wedi bod yn well na pherfformiadau ysgolion yr ALl a Chymru gyfan, 
ym mhob un o'r pynciau a aseswyd.  Mae perfformiadau mewn Saesneg hefyd 
wedi bod yn well na pherfformiad cyfartalog y 'teulu tebyg' o ysgolion dros y tair 
blynedd diwethaf.  Mae perfformiad yr ysgol yn asesiadau cyfnod allweddol 2 
dros y tair blynedd diwethaf wedi rhagori ar rai yr ALl, Cymru gyfan a'r 'teulu 
tebyg' o ysgolion.  Mae canlyniadau wedi bod yn gyson uwch ar draws y pedwar 
pwnc a aseswyd. 

20 Ar draws yr ysgol, mae disgyblion yn arddangos ymddygiad rhagorol, tra eu bod 
hefyd yn datblygu eu medrau personol, cymdeithasol, moesol ac ysbrydol mewn 
modd rhagorol.  Maent yn arddangos gallu i weithio'n annibynnol pan fod angen 
ac yn cydweithio gyda'u cymheiriaid ar adegau eraill.  Maent yn sensitif ac yn 
ystyriol wrth arfarnu gwaith ei gilydd.  Maent yn ymwybodol o amgylchiadau'r 
rhai sydd yn llai ffodus na hwy, ac yn cyfrannu'n barod at achosion da. 

21 Datblyga'r disgyblion ymwybyddiaeth a dealltwriaeth ragorol o faterion 
dinasyddiaeth fyd-eang, megis wrth ddysgu Ffrangeg yn B6, neu wrth ddysgu 
am fywyd ar ynys Garibïaidd. 

22 Arddangosa'r disgyblion ddealltwriaeth dda o faterion yn gysylltiedig â byd 
gwaith.  Fodd bynnag, er bod rhai gweithgareddau sydd yn caniatáu disgyblion i 
ddatblygu medrau menter, mae galluoedd y disgyblion yn yr agwedd hon yn 
annatblygedig ar draws yr ysgol. 

Ansawdd yr addysg a'r hyfforddiant 

Graddau ar gyfer yr addysgu 

23 Roedd y graddau a ddyfarnwyd ar gyfer addysgu, yn y gwersi a arsylwyd, fel a 
ganlyn: 

Gradd 1 Gradd 2 Gradd 3 Gradd 4 Gradd 5 

40% 60% 0% 0% 0% 

24 Mae canran y graddau ar gyfer addysgu yn arwyddocaol uwch na'r canrannau 
cyfatebol ar gyfer Cymru gyfan, fel y'i cyhoeddir yn Adroddiad Blynyddol Prif 
Arolygydd Ei Mawrhydi (PAEM) ar gyfer 2008-2009, sef fod ansawdd yr addysgu 
yn Radd 2 neu uwch mewn 85% o'r gwersi a arsylwyd, ac yn Radd 1 mewn 17% 
o'r gwersi a arsylwyd. 

25 Ar draws yr ysgol, mae gan athrawon ddisgwyliadau uchel iawn o'r disgyblion ac 
maent yn llwyddo wrth eu hannog i gyflawni'r safonau gorau posibl. 

26 Ymhlith nodweddion yr addysgu rhagorol a arsylwyd mewn gwersi mae'r 
disgwyliadau uchel o ddisgyblion, athrawon yn gosod tasgau gyda chyfyngiadau 
amser priodol, a'r defnydd rhagorol o fedrau cwestiynu i hyrwyddo medrau 
meddwl disgyblion a galluogi athrawon i ganfod sut mae disgyblion yn adalw 
cynnwys y wers flaenorol. 

27 Lle mae'r addysgu'n dda, caiff gwersi eu cynllunio'n dda, gyda strwythur eglur; 
mae cyflymder bywiog i'r wers; caiff gwybodaeth a enillwyd eisoes ei atgyfnerthu 
a'i ymestyn; caiff tasgau eu hegluro'n dda fel bod disgyblion yn deall yr hyn a 
ddisgwylir ganddynt; cydweithia'r athrawon a'r staff cynnal fel tîm, gan 
ryngweithio'n dda gyda'r disgyblion i gyflawniôr dysgu gorau posibl. 

28 Mae gweithdrefnau'r ysgol ar gyfer asesu, cofnodi ac adrodd ar gynnydd 
disgyblion yn dda iawn ac yn diwallu'r gofynion statudol.  Mae disgyblion yng 
nghyfnod allweddol 2 yn cadw eu llyfryn targedau personol yn dymhorol.  Mae'r 
rhain yn helpu'r disgyblion i ddeall pwrpas asesu ac yn annog y datblygiad o 
hunan arfarnu ystyrlon.  Caiff targedau disgyblion eu hadolygu ar ddiwedd pob 
tymor.  Caiff gwaith disgyblion ei farcio'n rheolaidd a rhoddir sylwadau cadarnhaol 
ar eu hymdrechion, yn ogystal â chyngor ar sut gall disgyblion wella agweddau 
penodol o'u gwaith. 

29 Derbynia'r rhieni adroddiadau ysgrifenedig ar gynnydd eu plant yn ystod tymor 
yr haf.  Yn yr adroddiadau, mae athrawon yn darparu manylion priodol am 
gynnydd a chyflawniad y disgyblion.  Mae rhieni'n gwerthfawrogi'r amser mae 
athrawon yn ei roi i drafod cynnydd eu plant yn y cyfarfodydd tymhorol. 

30 Mae ansawdd cyffredinol y ddarpariaeth ar gyfer y plant dan bump yn briodol i'w 
hanghenion a gwna'r plant gynnydd da tuag at ddiwallu canlyniadau'r Cyfnod 
Sylfaen. 

31 Ar draws cyfnodau allweddol 1 a 2, mae'r ysgol yn diwallu dyheadau dysgwyr yn 
llwyddiannus iawn ac yn darparu mynediad cyfartal i'r holl ddisgyblion i 
gwricwlwm sydd yn eang, cytbwys a chydlynol.  Mae darpariaeth yr ysgol ar 
gyfer datblygu medrau allweddol a sylfaenol y disgyblion yn rhagorol. 

32 Llwydda'r ysgol yn dda iawn i ehangu a chyfoethogi profiadau'r dysgwyr drwy 
amrediad eang iawn o weithgareddau, sydd ar gael yn ystod yr awr ginio ac ar ôl 
ysgol.  Yn ychwanegol, trefnir llawer o ymweliadau i fannau o ddiddordeb. 

33 Mae'r ddarpariaeth ar gyfer datblygu addysg bersonol a chymdeithasol (ABCh) y 
disgyblion yn dda iawn.  Caiff ei integreiddio'n ofalus i mewn i'r cwricwlwm cyfan 
megis cyfnodau 'amser cylch' sydd yn darparu cyfleoedd i drafod materion 
sensitif mewn awyrgylch gynhaliol.  Mae'r ddarpariaeth ar gyfer datblygiad 
ysbrydol, moesol, cymdeithasol a diwylliannol yn rhagorol.  Mae gweithredoedd o 
addoli ar y cyd yn cydymffurfio gyda'r gofynion statudol ac o ansawdd uchel iawn. 

34 Mae addysg aml-ddiwylliannol a'r datblygiad o'r Cwricwlwm Cymreig yn 
nodweddion cryf iawn o ddarpariaeth yr ysgol.  Caiff diwylliannau eraill eu 
hyrwyddo'n dda trwy gynnal diwrnodau 'rhyngwladol', ac mae amryw o 
arddangosfeydd o ansawdd dda ar draws yr ysgol yn adlewyrchu diwylliannau byd-
eang. 

35 Caiff medrau menter disgyblion eu datblygu mewn gweithgareddau megis 
marchnata cynnyrch gardd yr ysgol a gwerthu offer gwrth-ddrafft a gynlluniwyd 
ganddynt, yn y Ffair Nadolig.  Fodd bynnag, nid yw'r agwedd hon wedi ei 

datblygu'n dda ar draws yr ysgol.  Mae'r ysgol wedi dechrau gweithio'n agos 
gyda Gyrfa Cymru i gryfhau'r cysylltiadau gyda byd gwaith. 

36 Mae ansawdd y gofal, y cymorth a'r cyfarwyddyd a gynigir i ddisgyblion yn 
rhagorol.  Mae'r staff yn adnabod y disgyblion yn dda ac yn eu trin yn ofalgar ac 
yn sensitif.  Mae ganddynt gonsyrn gwirioneddol am eu lles.  Caiff yr holl 
ddisgyblion eu gwerthfawrogi a'u trin gyda pharch.  Mae'r berthynas gynnes 
rhwng oedolion a disgyblion yn adlewyrchu'r ethos gofalgar o fewn yr ysgol. 

37 Mae ansawdd gyffredinol y ddarpariaeth i ddiwallu ADY disgyblion yn dda gyda 
nodweddion rhagorol.  Mae asesiadau gwaelodlin cynnar ac asesiadau 
diagnostig eraill, ynghyd ag asesiadau athrawon, yn dynodi'r disgyblion syôn 
debygol o fod ag anghenion ychwanegol.  Cynhelir cofrestr briodol o ddisgyblion 
sydd ag anghenion addysgol arbennig (AAA), ac mae'n dynodi y darperir 
amrediad o gefnogaeth ar gyfnodau 'gweithredu ysgol' a 'gweithredu ysgol a 
mwy' y Cod Ymarfer ar gyfer AAA. 

38 Mae gan yr holl ddisgyblion sydd ag AAA gynlluniau addysgol unigol (CAUau), 
sydd yn amlinellu anghenion penodol disgyblion mewn dull manwl ac yn darparu 
strategaethau a chyfarwyddyd priodol ar sut i gefnogi disgyblion yn effeithiol.  
Mae ansawdd y gefnogaeth a gynigir i ddisgyblion sydd ag AAA, boed hynny 
mewn sesiynau-neilltuo neu o fewn gwersi, yn rhagorol. 

39 Mae gan yr ysgol bolisïau ar gyfer cyfleoedd cyfartal a chydraddoldeb hiliol. Mae 
arferion a gwerthoedd yr ysgol yn hyrwyddo cydraddoldeb rhyw yn llwyddiannus 
ac yn sicrhau fod yr holl ddisgyblion yn derbyn mynediad llawn i'r holl 
weithgareddau.  Mae ymdeimlad o degwch, cydraddoldeb a chynhwysiant yn 
treiddio trwy fywyd yr ysgol. 

40 Yn ystod yr arolygiad, tynnwyd sylw'r ysgol at rhai pryderon ynglȒn â lles 
disgyblion.  

Arweinyddiaeth a rheolaeth 

41 Caiff yr ysgol ei harwain yn dda iawn gan bennaeth profiadol sydd yn amcanu 
datblygu'r plentyn-cyfan o fewn ysgol sydd yn adlewyrchu sefyllfa ddwyieithog y 
gymuned.  Caiff ei gefnogi'n fedrus gan y dirprwy bennaeth a'r uwch dîm rheoli. 

42 Ffurfiwyd polisïau niferus fel sail i arfer da, ac mae llawer ohonynt i'w gweld ar 
wefan yr ysgol.  Caiff y polisïau eu gweithredu'n effeithiol o fewn yr ysgol. 

43 Mae'r ysgol yn cynnwys ei disgyblion a'r athrawon wrth weithredu nifer rhagorol 
o brosiectau, megis y prosiectau Ysgolion Iach ac Eco-Sgolion, strategaethau 
ffitrwydd a dysgu iaith dramor. 

44 Mae aelodau'r corff llywodraethu yn ymroddedig iawn i'r ysgol a'i gweithgareddau.  
Maent yn ymfalchïo yn ei henw da ac yn arddangos gwybodaeth gadarn o'r 
amrywiol agweddau o fywyd ysgol.  Maent yn monitro ansawdd y ddarpariaeth 
trwy gael eu cysylltu gyda phwnc neu faes dysgu penodol. 

45 Mae gweithdrefnau hunan arfarnu'r ysgol yn drylwyr iawn ac mae'r holl staff, 
llywodraethwyr a disgyblion, ynghyd â'r ALl, yn cyfrannu at y broses.  Mae 
gweithdrefnau trylwyr a helaeth yn eu lle i gasglu gwybodaeth am berfformiad yr 
ysgol, yn seiliedig ar amrediad o wybodaeth a data. 

46 Trafodir canlyniadau profion a thargedau ysgol gyda'r llywodraethwyr sydd â 
gwybodaeth dda o sut mae'r ysgol yn meincnodi yn erbyn ysgolion tebyg.  Maent 
yn cymharu perfformiadau asesu gydag ysgolion eraill, yn lleol ac yn genedlaethol. 

47 Mae gan yr arweinwyr pwnc wybodaeth a dealltwriaeth gadarn o'u pynciau ac 
unrhyw anghenion i'r dyfodol.  Maent yn ymwybodol iawn o'u rôl, yn meithrin 
ymwybyddiaeth a gwybodaeth o ddatblygiadau diweddar ac yn cynghori'r staff ar 
draws y cyfnodau allweddol.  

48 Mae'r broses hunan arfarnu yn arf gaiff ei ddefnyddio'n effeithiol i ddynodi 
blaenoriaethau yn y CDY sydd yn ffocysu ar flaenoriaethau datblygu ysgol a 
chenedlaethol.  Mae'r CDY yn dynodi'r cyfrifoldebau, y cyfyngiadau amser ar 
gyfer gweithredu, ynghyd  â'r meini prawf llwyddiant.  Fodd bynnag, nid yw'r 
ddogfen ei hunan yn cynnwys manylion o'r goblygiadau ariannol syôn gysylltiedig 
â gweithredu'r blaenoriaethau. 

49 Ers yr arolygiad diwethaf, gwnaeth yr ysgol gynnydd da wrth ymdrin â dau o'r tri 
mater allweddol.  Mae'r safonau cyflawniad uchel a welwyd yn yr arolygiad 
diwethaf wedi eu cynnal.  Mae'r broses hunan arfarnu wedi datblygu'n sylweddol 
ac yn rheolaidd ac effeithiol yn monitro safonau a chynnydd disgyblion.  Fodd 
bynnag, erys y mater syôn gysylltiedig â'r adeiladau a'r ystafelloedd, gan fod rhai 
dosbarthiadau a'r neuadd yn fach, ac yn effeithio'n benodol ar y trefniadau 
eistedd yn y neuadd yn ystod yr awr ginio. 

50 Ceir cyflenwad rhagorol o staff addysgu a chynnal sydd â'r cymwysterau a'r profiad 
priodol i ddiwallu anghenion yr ysgol. Mae defnydd yr ysgol o arbenigedd a 
diddordebau'r staff yn rhagorol.  Mae'r trefniadau ar gyfer datblygiad proffesiynol yr 
athrawon a'r cynorthwywyr cefnogi, trwy'r gweithdrefnau rheoli perfformiad a 
chyfleoedd hyfforddiant mewn-swydd, yn cynnwys nodweddion rhagorol. 

51 Mae cyflenwad da o adnoddau yn yr ysgol, yn cynnwys meddalwedd, llyfrau, 
arteffactau a'r cyfarpar pwnc-benodol priodol.  Mae hefyd yn gwneud defnydd da 
o adnoddau y tu hwnt i'r ysgol, er mwyn diwallu anghenion disgyblion o bob oed 
a gallu.  Caiff y defnydd oôr adnoddau ei fonitro gan yr arweinwyr pwnc. 

52 Mae'r adeilad yn cynnwys amryw o ddosbarthiadau sydd yn gyfyng o ran gofod 
ac mae hanner dosbarthiadau'r ysgol mewn adeiladau dros-dro.  Mae'r neuadd 
yn fach pan ystyrir yr angen am gynulliadau ysgol-gyfan, a ni chaiff lawer o 
ddisgyblion y cyfle i eistedd wrth fwrdd i fwyta eu brechdanau. 

53 Mae'r ysgol yn rheoli  ei harian yn dda, a chedwir unrhyw danwariant o fewn y 
swm a argymhellir gan y Comisiwn Archwilio.  Mae'r ysgol yn darparu gwerth da 
iawn am arian. 

 

Argymhellion 

54 Er mwyn gwella ymhellach, mae angen i'r ysgol: 

A1 sefydlu polisi ysgol-gyfan i hyrwyddo medrau menter y disgyblion; 

A2 cynnwys yn y CDY y manylion cyllidebol sydd yn berthnasol i'r 
blaenoriaethau datblygu; 

A3 gweithio gyda'r ALl i ymdrin â'r diffygion o ran prinder gofod mewn nifer o 
ddosbarthiadau ac yn y neuadd; 

A4 ymdrin â'r nodweddion diogelwch y tynnwyd sylwôr ysgol atynt yn ystod yr 
arolygiad, er mwyn osgoi'r potensial o unrhyw broblemau. 

Maeôr corff llywodraethol yn gyfrifol am ddiwygioôi gynllun datblygu cyfredol i ymgorffori 
camau i ymateb iôr argymhellion ymhen 45 diwrnod gwaith o dderbyn yr adroddiad, 
gan ddangos yr hyn y maeôr ysgol am ei wneud ynglȒn ©ôr argymhellion.  Bydd y 
cynllun hwn, neu grynodeb ohono, yn cael ei ddosbarthu i bob rhiant yn yr ysgol.   

Safonau 

Cwestiwn Allweddol 1:  Pa mor dda y mae dysgwyr yn cyflawni? 

Gradd 1: Da gyda nodweddion rhagorol 

55 Mae canfyddiadau'r tîm arolygu yn cytuno gyda'r radd a ddyfarnwyd gan yr ysgol 
yn ei hadroddiad hunan arfarnu. 

56 Mae ansawdd cyffredinol y ddarpariaeth addysgol ar gyfer y plant dan bump yn 
briodol i'w hanghenion a gwna'r plant gynnydd da tuag at ddeilliannau'r Cyfnod 
Sylfaen. 

57 Dengys y disgyblion ddealltwriaeth ragorol o'r gwaith y maent wedi ei gwblhau ac 
o'r gwaith maent yn ei wneud ar hyn o bryd.  Dangosant feistrolaeth dda o fedrau 
a chysyniadau ac maent yn gallu esbonio agweddau o'u gwaith yn eglur i eraill.  
Mae disgyblion cyfnod allweddol 2 yn ymwybodol o'u targedau unigol o fewn 
agweddau o iaith, mathemateg a datblygiad personol.  Maent yn gallu adfyfyrio ar 
eu llwyddiant wrth eu cyflawni.  Ar draws yr ysgol, mae cyflwyniad disgyblion o'u 
gwaith yn eu llyfrau o ansawdd uchel. 

58 Mae'r plant dan bump yn datblygu eu medrau allweddol yn effeithiol.  Mae plant 
yn y ffrwd Saesneg yn arddangos gafael rhagorol o iaith ac yn cyfathrebu ar lafar 
gyda rhuglder, tra bod plant yn y ffrwd Gymraeg yn ymarfer patrymau brawddeg 
perthnasol megis 'Hoffwn i ...'.  Dangosant ddiddordeb a gwybodaeth o lyfrau a 
defnyddiant fedrau cofnodi priodol wrth ddylunio cardiau cyfarch.  Datblygant 
fedrau mathemategol wrth ymgymryd â gweithgareddau megis rhannu'n gyfartal 
wrth dorri bara, neu gofnodiôr traffig sydd yn mynd heibio ar hyd y ffordd leol.  
Datblygant fedrau TGCh rhagorol wrth iddynt weithio ar weithgaredd tynnu-i-
ffwrdd ar raglen benodol, gan wneud darlun i gynrychioli hediad gwenynen neu 
edrych am luniau ar y rhyngrwyd. 

59 Mae disgyblion yng nghyfnodau allweddol 1 a 2 yn datblygu eu medrau allweddol 
o fewn llythrennedd, mathemateg a TGCh yn rhagorol.  Maent yn cymhwyso eu 
medrau llythrennedd yn rhagorol wrth ddarllen amrywiaeth o ddeunydd, yn 
ffuglennol a ffeithiol, maent yn datblygu eu medrau ysgrifennu wrth iddynt 
ymchwilio i berlysiau neu wrth ysgrifennu mewn gwahanol ffurfiau wrth adfyfyrio 
ar Drychineb Aberfan.  Mae disgyblion yn cyfansoddi cwestiynau perthnasol yn 
seiliedig ar destun maent wedi ei ddarllen ac yn cofnodi'r gwahaniaethau rhwng 
beiciau cynnar a rhai modern.  Arddangosa disgyblion cyfnod allweddol 2 yn y 
ffrwd Saesneg allu ragorol i ddefnyddio iaith yn greadigol, megis wrth gyfansoddi 
barddoniaeth yn y mesur rydd. 

60 Mae medrau mathemategol disgyblion yn datblygu'n dda mewn meysydd ar 
draws y cwricwlwm.  Maent yn llunio graffiau i gymharu data tywydd rhwng ardal 
yn St Lucia a'u hardal nhw neu, yng nghyfnod allweddol 1, graff o hoff ffrwythau.  
Defnyddiant y 'crwban' cyfrifiadurol i greu onglau penodol neu fedrau rhif wrth 
gyfrifo faint o ddeunydd sydd angen i orchuddio'r 'Dyn Haearn'.  Datblygant eu 
medrau TGCh yn rhagorol wrth ymgymryd ag amrediad o weithgareddau, megis 

creu patrymau logo soffistigedig, cynllunio tlysau Celtaidd neu greu sleidiau 
PowerPoint ar fywyd a gwaith arlunydd yn yr ugeinfed ganrif. 

61 Datblygaôr disgyblion eu medrau dwyieithog yn dda.  Arsylwyd ar enghreifftiau da 
o ddisgyblion yn y ffrwd Gymraeg yn defnyddio'r ddwy iaith o fewn gwers, megis 
wrth astudio darn o farddoniaeth a ysgrifennwyd yn Saesneg cyn creu fersiwn 
Cymraeg.  Ar y cyfan, arddangosa disgyblion yn y ffrwd Saesneg allu boddhaol i 
ddeall a sgwrsio, gan ddefnyddio patrymau brawddegol a geirfa a ddysgwyd yn 
flaenorol. 

62 Mae canlyniadau asesiadau 2009 i ddisgyblion cyfnod allweddol 1 yn rhoi'r ysgol 
yn yr 50% isaf o ysgolion mewn Saesneg, mathemateg a gwyddoniaeth, o'i 
chymharu gydag ysgolion tebyg, yn ôl eu categori o ran hawl i brydau ysgol am 
ddim.  Roedd cyflawniadau'r disgyblion yn y Gymraeg, fodd bynnag, yn gosod yr 
ysgol ymhlith yr 50% uchaf o ysgolion.  Mae'r ysgol o'r farn fod perfformiadau yn 
2009 wedi eu heffeithio gan y nifer gymharol fechan yn y garfan a'r ffaith fod 
amryw o ddisgyblion o fewn y garfan ag AAA.  Mae perfformiad yr ysgol yn ei 
gosod yn uwch na pherfformiad cyfartalog yr ALl ac yn uwch na'r cyfartaledd ar 
gyfer holl ysgolion Cymru.  Cyflawnodd nifer dda o ddisgyblion lefel 3, sydd yn 
uwch na'r lefel 2 disgwyliedig yng nghyfnod allweddol 1. 

63 Mae canlyniadau asesiadau disgyblion cyfnod allweddol 2 yn 2009 yn gosod yr 
ysgol un ai ar ffin y chwartel uwch neu yn yr ail chwartel, o'i chymharu gydag 
ysgolion sydd yn yr un categori o ran hawl i brydau ysgol am ddim, gyda'r 
canlyniadau ar gyfer mathemateg a gwyddoniaeth yn gosod yr ysgol ymhlith yr 
25% uchaf o ysgolion a'r canlyniadau ar gyfer Cymraeg a Saesneg yn gosod yr 
ysgol yn yr 50% uchaf o ysgolion.  Mae perfformiad yr ysgol yn well na 
pherfformiad gweddill o ysgolion yr ALl ac ysgolion Cymru gyfan. 

64 Roedd y canran o fechgyn cyfnod allweddol 2 a gyflawnodd lefel 5 (yn uwch na'r 
lefel 4 disgwyliedig) yn y pynciau a aseswyd yn 2009, yn uwch na'r canran o 
ferched;  roedd y bechgyn hefyd wedi perfformio'n arwyddocaol well na'r ffigur 
cyfartalog ar gyfer perfformiad bechgyn yn y 'teulu o ysgolion tebyg'. 

65 Dros y tair blynedd diwethaf, mae perfformiad yr ysgol yn asesiadau cyfnod 
allweddol 1 wedi bod yn well na pherfformiadau ysgolion yr ALl a Chymru gyfan, 
ym mhob un o'r pynciau a aseswyd.  Mae perfformiadau mewn Saesneg hefyd 
wedi bod yn well na pherfformiad cyfartalog y 'teulu tebyg' o ysgolion dros y tair 
blynedd diwethaf.   

66 Mae perfformiad yr ysgol yn asesiadau cyfnod allweddol 2 dros y tair blynedd 
diwethaf wedi rhagori ar rai yr ALl, Cymru gyfan a'r 'teulu tebyg' o ysgolion.  Mae 
canlyniadau wedi bod yn gyson uchel ar draws y pedwar pwnc a aseswyd. 

67 Roedd presenoldeb dros y tri thymor llawn cyn yr arolygiad yn 95.3%, ffigur sydd 
yn uwch na ffigurau cyfartalog yr ALl a Chymru.  Mae hefyd yn rhagori ar y ffigur 
targed a osodwyd gan yr ysgol.  Mae lefelau prydlondeb, ar ddechrau'r diwrnod 
ysgol ac yn ystod y dydd, yn dda. 

68 Ar draws yr ysgol, mae disgyblion yn arddangos ymddygiad rhagorol.  Maent yn 
arddangos parch, cwrteisi a pharodrwydd i gyfarch a sgwrsio gydag oedolion 
sydd yn rhan weithredol o'u dysgu a chydag ymwelwyr â'r ysgol. 

69 Mae disgyblion ar draws yr ysgol yn datblygu eu medrau personol, cymdeithasol, 
moesol ac ysbrydol mewn dull rhagorol.  Maent yn arddangos gallu i weithio'n 

annibynnol pan fod angen ac yn cydweithio gyda'u cymheiriaid ar adegau eraill.  
Maent yn sensitif ac yn ystyriol wrth arfarnu gwaith ei gilydd.  Mae disgyblion yn 
cymryd rhan yn ystyrlon mewn sesiynau addoli ar y cyd ac yn barod i arwain y 
weddi fel unigolion ar ddiwedd y diwrnod ysgol.  Maent yn ymwybodol o 
amgylchiadau'r rhai sydd yn llai ffodus na hwy ac yn cyfrannu'n barod at achosion 
da. 

70 Datblyga'r disgyblion ymwybyddiaeth a dealltwriaeth ragorol o faterion 
dinasyddiaeth fyd-eang, megis wrth ddysgu Ffrangeg yn B6, wrth gyfathrebu 
gyda disgyblion mewn ysgolion cyswllt yn y Swistir neu wrth ddysgu am fywyd ar 
ynys Garibïaidd megis St Lucia.  O ganlyniad i sefyllfaoedd chwarae rôl, mae eu 
hymwybyddiaeth o faterion dinasyddiaeth wedi ei ddatblygu'n dda mewn cyd-
destun o bleidleisio ar gyfer partïon gwleidyddol dychmygol. 

71 Arddangosa'r disgyblion ddealltwriaeth dda o faterion yn gysylltiedig â byd gwaith 
a dysgant am gyflogaeth yn yr ardal leol a'r gymuned ehangach.  Fodd bynnag, 
er bod rhai gweithgareddau sydd yn caniatáu disgyblion i ddatblygu medrau 
menter, mae galluoedd y disgyblion wrth ymgymryd â phrosiectau menter yn 
annatblygedig ar draws yr ysgol. 

 

Ansawdd yr addysg aôr hyfforddiant 

Cwestiwn Allweddol 2: Pa mor effeithiol ywôr addysgu, yr hyfforddi aôr asesu? 

Gradd 1: Da gyda nodweddion rhagorol 

72 Mae canfyddiadau'r tîm arolygu yn wahanol i'r Radd 2 a ddyfarnwyd gan yr ysgol 
yn ei hadroddiad hunan arfarnu.  Canfyddiad y tîm arolygu yw bod ansawdd yr 
addysgu yn y gwersi a arsylwyd bob amser yn dda, gyda chyfran sylweddol o 
wersi rhagorol. 

73 Barnwyd ansawdd yr addysgu, yn y gwersi a arsylwyd, fel a ganlyn: 

Gradd 1 Gradd 2 Gradd 3 Gradd 4 Gradd 5 

40% 60% 0% 0% 0% 

74 Mae canran y graddau ar gyfer addysgu yn arwyddocaol uwch na'r canrannau 
cyfwerth ar gyfer Cymru gyfan, fel y'i cyhoeddir yn Adroddiad Blynyddol PAEM 
ar gyfer 2008-2009, sef fod ansawdd yr addysgu yn Radd 2 neu uwch mewn 
85% o'r gwersi a arsylwyd, ac yn Radd 1 mewn 17% o'r gwersi a arsylwyd. 

75 Ar draws yr ysgol, ymateba'r athrawon yn dda i anghenion dysgu'r disgyblion.  
Maent yn llwyddiannus wrth eu hannog i gyflawni'r safonau gorau posibl. 

76 Ymhlith nodweddion yr addysgu rhagorol roedd: 

 disgwyliadau uchel o ddisgyblion, o ran y gwaith i'w gyflawni; 

 tasgau priodol iawn, gyda therfynau amser i'w cwblhau; 

 datblygiad rhagorol o'r wers, o ran cysyniadau a medrau; 

 defnydd rhagorol o fedrau holi i hyrwyddo medrau meddwl disgyblion a 
galluogi athrawon i ganfod sut mae disgyblion yn adalw cynnwys y wers 
flaenorol; a'r 

 defnydd o strategaethau wedi eu strwythuro'n dda i annog disgyblion i wella 
eu gwaith. 

77 Ymhlith nodweddion yr addysgu da roedd: 

 gwersi wedi eu cynllunio'n dda, gyda strwythur eglur;  

 cyflymder bywiog i'r gwersi;  

 gwybodaeth a enillwyd eisoes yn cael ei gadarnhau a'i ymestyn;  

 tasgau wedi eu hegluro'n dda fel bod disgyblion yn deall yr hyn a ddisgwylir 
ganddynt;  

 amcanion y wers yn cael eu gosod yn eglur; 

 cyflwyniadau gwersi o hyd priodol; 

 defnydd effeithiol o strategaethau asesu ar gyfer dysgu; ac 

 athrawon a'r staff cynnal yn gweithio fel tîm, gan ryngweithio'n dda gyda'r 
disgyblion i gyflawniôr dysgu gorau posibl. 

78 Ar draws y dosbarthiadau cyfrwng Saesneg, defnyddia'r athrawon ymadroddion 
a chwestiynau Cymraeg yn effeithiol i ddatblygu dealltwriaeth disgyblion a'u 
defnydd sylfaenol o'r iaith.  Mae'r cyfraniadau a wneir gan ddosbarthiadau wrth 
gyflwyno gweithgareddau dwyieithog o gyd-addoli i'r ysgol gyfan yn rhagorol. 

79 Mae'r trefniadau gwaith cartref yn dda ac wedi eu hamlinellu'n eglur yn y 
dogfennau polisi.  Cânt eu defnyddio'n llwyddiannus i ymestyn ac atgyfnerthu 
dysgu yn y dosbarth.  Fel arfer, mae'r tasgau yn cynnwys darllen, cwblhau 
gwaith a gychwynnwyd yn y dosbarth, sillafu neu brosiect cartref penodol.  
Teimla lleiafrif bychan o'r rhieni nad yw tasgau gwaith cartref, o fewn rhai 
dosbarthiadau penodol, yn ddigon amrywiol nac ysgogol. 

80 O dan gyfarwyddyd y cydlynydd AAA a'r cynorthwywyr cynnal dysgu, sicrha'r 
holl athrawon fod disgyblion sydd ag AAA yn gwneud cynnydd da ym mhob 
cyfnod allweddol. 

81 Mae gweithdrefnau'r ysgol ar gyfer asesu, cofnodi ac adrodd ar gynnydd 
disgyblion yn dda iawn ac yn diwallu'r gofynion statudol.   

82 Mae gan yr ysgol system dracio effeithiol mewn cod lliwiau sydd yn rhoi 
gwybodaeth werthfawr ar berfformiad y disgyblion ar hyd eu gyrfa ysgol.  
Defnyddir nifer o brofion safonol yn flynyddol ym mhob grȐp blwyddyn i 
ddarparu gwybodaeth werthfawr ar ddatblygiad y disgyblion. 

83 Mae disgyblion yng nghyfnod allweddol 2 yn cadw eu llyfryn personol ar gyfer 
gosod eu targedau tymhorol.  Mae'r rhain yn helpu'r disgyblion i ddeall pwrpas 
asesu ac yn annog hunan arfarnu ystyrlon.  Caiff targedau disgyblion eu 
hadolygu ar ddiwedd pob tymor.   

84 Caiff gwaith disgyblion ei farcio'n rheolaidd a rhoddir sylwadau cadarnhaol ar eu 
hymdrechion, yn ogystal â chyngor o ran sut gall disgyblion wella agweddau 
penodol o'u gwaith. 

85 Derbynia'r rhieni adroddiadau ysgrifenedig yn ystod tymor yr haf.  Yn yr 
adroddiadau, mae athrawon yn darparu manylion priodol am gynnydd a 
chyflawniad y disgyblion, er nid ydynt bob amser yn dynodi sut gall ddisgyblion 
symud i'r cam nesaf yn eu dysgu.  Mae rhieni'n gwerthfawrogi'r amser mae 
athrawon yn ei roi i drafod cynnydd eu plant yn y cyfarfodydd tymhorol, er nid 
oes cyfle i'r rhieni gynnig sylwadau ysgrifenedig ar yr adroddiadau blynyddol. 

Cwestiwn Allweddol 3: Pa mor dda y mae profiadau dysgu yn cwrdd ag 
anghenion a diddordebau dysgwyr aôr gymuned ehangach? 

Gradd 1: Da gyda nodweddion rhagorol 

86 Mae canfyddiadau'r tîm arolygu yn cytuno gyda'r radd a ddyfarnwyd gan yr ysgol 
yn ei hadroddiad hunan arfarnu. Ymhlith y nodweddion rhagorol mae'r ddarpariaeth 
ar gyfer datblygiad ysbrydol, moesol a diwylliannol y disgyblion a'r ddarpariaeth ar 
gyfer datblygu ymwybyddiaeth disgyblion o faterion cynaladwyedd. 

87 Mae ansawdd cyffredinol y ddarpariaeth ar gyfer y plant dan bump yn briodol i'w 
hanghenion a gwna'r plant gynnydd da tuag at ddiwallu canlyniadau'r Cyfnod 
Sylfaen.  Caiff gweithgareddau plant eu cynllunio mewn dull effeithiol iawn, ac 
mae eu datblygiad yn yr holl feysydd dysgu yn gysylltiedig â chynnydd o fewn 
medrau a lefelau deallusrwydd.  Caiff strategaethau a threfniadau'r Cyfnod 
Sylfaen eu defnyddio'n fuddiol yn nosbarthiadau cyfnod allweddol 1, o ganlyniad 
i'r cyfnewid effeithiol o syniadau aôr arweinyddiaeth gadarn. 

88 Ar draws cyfnodau allweddol 1 a 2, mae'r ysgol yn diwallu dyheadau dysgwyr yn 
llwyddiannus iawn ac yn darparu mynediad cyfartal i'r holl ddisgyblion i 
gwricwlwm sydd yn eang, cytbwys a chydlynol.  Mae'r cynllunio cwricwlaidd 
effeithiol yn sicrhau yr ystyrir datblygiadau a mentrau diweddar. Ar draws y 
cyfnodau allweddol, mae darpariaeth yr ysgol ar gyfer datblygu medrau 
allweddol a sylfaenol y disgyblion yn rhagorol. 

89 Llwydda'r ysgol yn dda iawn i ehangu a chyfoethogi profiadau'r dysgwyr drwy 
amrediad eang iawn o weithgareddau, sydd ar gael yn ystod yr awr ginio ac ar ôl 
ysgol.  Trefnir llawer o weithgareddau i ymestyn dysgu'r disgyblion gan gynnwys 
ymweliadau i lefydd megis Techniquest, caer Rufeinig Caerllion, Amgueddfa 
Werin Cymru, mosgiau a llefydd eraill o addoli o fewn y brifddinas.  Mae cyrsiau 
preswyl i ddisgyblion hȒn yn y sector cyfrwng Cymraeg a'r cyfrwng Saesneg. 

90 Mae ymwelwyr niferus â'r ysgol, megis awduron ac artistiaid proffesiynol, yr 
heddlu ac aelodau o'r gwasanaeth tân, yn cyfrannu'n effeithiol at agweddau 
cwricwlaidd a lles, tra bod nifer fawr o rieni ac aelodau'r gymuned yn gwirfoddoli 
i helpu o fewn yr ysgol. 

91 Mae rhai disgyblion yng nghyfnod allweddol 2 yn dewis derbyn hyfforddiant 
cerddorol ar ôl ysgol ar amrywiaeth o offerynnau. 

92 Mae'r ddarpariaeth ar gyfer datblygiad ysbrydol, moesol, cymdeithasol a 
diwylliannol yn rhagorol.  Mae gweithredoedd o addoli ar y cyd yn cydymffurfio 
gyda'r gofynion statudol ac o ansawdd uchel iawn. 

93 Mae'r ddarpariaeth ar gyfer datblygu medrau ABCh y disgyblion yn dda iawn.  
Caiff ei integreiddio'n ofalus i'r cwricwlwm cyfan, megis cyfnodau 'amser cylch' 
sydd yn darparu cyfleoedd i drafod materion sensitif mewn awyrgylch gynhaliol.  
Mae 'blychau enfys' ar gael, lle gall y disgyblion bostio manylion, yn anhysbys, 
am unrhyw fater sydd yn achosi pryder iddynt. 

94 Mae addysg amlddiwylliannol a'r datblygiad o'r Cwricwlwm Cymreig yn nodweddion 
cryf iawn o ddarpariaeth yr ysgol.  Caiff diwylliannau eraill megis rhai Ffrengig, 
Eidalaidd, Caribïaidd neu Indiaidd, eu hyrwyddo'n dda trwy gynnal diwrnodau 
'rhyngwladol' yn achlysurol, ac mae amryw o arddangosfeydd o ansawdd dda ar 

draws yr ysgol yn darlunio diwylliannau byd-eang.  Mae gan yr ysgol gyswllt clos 
gydag ysgolion tebyg yn Ffrainc a'r Swistir. 

95 Mae darpariaeth yr ysgol ar gyfer datblygiad cynaliadwy yn ganmoladwy, gyda'r 
pwyllgor eco a etholwyd yn ddemocrataidd yn rhoi pwyslais cryf ar ailgylchu a 
chasglu sbwriel, o fewn a thu allan i dir yr ysgol.  Mae rôl y cyngor ysgol yn 
rhagorol ac yn cynnwys gwneud penderfyniadau, ariannu a chyllidebu. 

96 Mae disgyblion yn elwa oddi wrth rai profiadau sydd yn hyrwyddo eu medrau 
menter.  Maent ynghlwm wrth farchnata cynnyrch gardd yr ysgol a buont yn 
cynllunio offer gwrth-ddrafft  a'u gwerthu yn y Ffair Nadolig.  Fodd bynnag, nid 
yw'r agwedd hon o fentergarwch wedi ei datblygu'n ddigonol ar draws yr ysgol.  
Mae'r ysgol wedi dechrau gweithio'n agos gyda Gyrfa Cymru i gryfhau'r 
cysylltiadau gyda byd gwaith. 

97 Mae disgyblion yn ymwybodol iawn o'r angen i gefnogi eraill ar draws y byd ac 
maent yn casglu'n hael ar gyfer llawer o elusennau, gan gynnwys Plant mewn 
Angen, Operation Christmas Child, Marie Curie a Sport Relief. 

98 Ceir partneriaethau rhagorol rhwng yr ysgol, y clwstwr o ysgolion cynradd a'r 
ddwy ysgol uwchradd sydd yn gysylltiedig â'r ysgol.  Mae cydweithrediad 
ardderchog yn bodoli rhwng yr ysgolion, gyda rhaglen helaeth o gyfarfodydd i 
drafod polisïau, pynciau craidd, materion TGCh ac i rannu arfer da. 

99 Mae'r ysgol wedi datblygu partneriaethau cryf iawn gyda'r rhieni, y gymuned a'r 
byd busnes.  Caiff prosbectws yr ysgol, sydd yn diwallu'r gofynion statudol, ei 
gyhoeddiôn flynyddol.  Mae'r ysgol yn gweithio'n agos iawn gyda'r rhieni.  Mae 
Pwyllgor Ffrindiau'r Ysgol yn llwyddiannus ac yn trefnu gweithgareddau er mwyn 
codi arian ychwanegol.  Mae rhieni hefyd yn cefnogi'r ysgol trwy wirfoddoli i 
weithio mewn dosbarthiadau a thrwy helpu ar ymweliadau addysgol.  Caiff rhieni 
eu hysbysu'n dda am fywyd yr ysgol trwy gylchlythyron rhieni a gwefan yr ysgol, 
tra bod y disgyblion hȒn yn dymhorol yn cynhyrchu eu papur newydd eu hunain, 
sef óSeren Creigiau Star', sydd yn cofnodi manylion am brosiectau a 
llwyddiannau'r ysgol. 

100 Mae cyfraniad yr ysgol i'w chymuned yn gryf.  Trefnodd pwyllgor eco'r ysgol i 
ymgymryd â gwaith cymunedol megis y prosiect 'Cadw'n Daclus' o fewn y 
pentref.  Mae cyfleusterau'r ysgol ar gael i sefydliadau lleol megis Merched y 
Wawr a dosbarthiadau Cymraeg i oedolion. 

 

Cwestiwn Allweddol 4: Pa mor dda ywôr gofal, y cyfarwyddyd aôr gefnogaeth i 
ddysgwyr? 

Gradd 2: Nodweddion da a dim diffygion pwysig 

101 Mae canfyddiadau'r tîm arolygu yn wahanol i'r radd a ddyfarnwyd gan yr ysgol 
yn ei hadroddiad hunan arfarnu.  Er yn cydnabod agweddau rhagorol o'r gofal a'r 
cyfarwyddyd i ddisgyblion ar draws yr ysgol, mae'r tîm arolygu wedi cael fod yna 
rai materion iechyd a diogelwch sydd angen sylw. 

102 Mae ansawdd y gofal, y cymorth a'r cyfarwyddyd a gynigir i ddisgyblion yn 
rhagorol.  Mae'r staff yn adnabod y disgyblion yn dda ac yn eu trin yn ofalgar ac 
yn sensitif.  Mae ganddynt gonsyrn o safon uchel am eu lles.  Caiff yr holl 

ddisgyblion eu gwerthfawrogi a'u trin gyda pharch.  Mae'r berthynas gynnes 
rhwng oedolion a disgyblion yn adlewyrchu'r ethos gofalgar o fewn yr ysgol. 

103 Gwna'r ysgol ddefnydd effeithiol o'r gwasanaethau cynnal a gynigir gan yr ALl 
pan fod angen a chaiff disgyblion o bob gallu eu cynnwys ym mywyd a gwaith yr 
ysgol. 

104 Mae'r ysgol yn ceisio barn rhieni trwy holiaduron ac yn ymateb i'w safbwyntiau.  
Mae'r cynghorau ysgol ac eco yn weithgar iawn ac yn fodd effeithiol iôr disgyblion 
allu dylanwadu ar newidiadau yn yr ysgol.  Mae Blwch Syniadau wedi ei osod 
mewn man canolog er mwyn i'r disgyblion gynnig awgrymiadau i'r cyngor 
weithredu arnynt. 

105 Mae rhaglen anwytho effeithiol yn cynorthwyo disgyblion i ymgartrefu'n gyflym 
yn yr ysgol ac mae cytundeb cartref-ysgol yn ei le.  Ceir hefyd gysylltiadau cryf 
gyda'r ddwy ysgol uwchradd y mae disgyblion yn trosglwyddo iddynt, sydd yn 
sicrhau fod y trefniadau trosglwyddo ar gyfer B6 yn esmwyth.  Mae aelodau staff 
o'r ysgolion uwchradd yn ymweld â'r ysgol i ateb unrhyw gwestiynau sydd gan y 
disgyblion, a cheir llawer o gyfleoedd i ddisgyblion B6 ymweld â'r ysgolion 
uwchradd, lle maent yn elwa oddi wrth brofi amrediad eang o wersi blasu. 

106 Caiff y fframwaith ABCh ei integreiddio a'i gyflwyno'n briodol.  Mae sesiynau 
amser cylch mewn dosbarthiadau yn nodweddion amlwg ac effeithiol o fewn yr 
ysgol.  Mae'r ysgol yn manteisio ar arbenigedd pobl broffesiynol yn y gymuned 
trwy eu gwahodd i'r ysgol i drafod iechyd, lles a diogelwch y disgyblion.  Mae 
hyrwyddo bwyta'n iach yn datblygu'n dda gydag arwyddion dwyieithog amlwg 
wedi eu lleoli'n strategol i bwysleisio'r angen i fwyta'n iach.  Caiff disgyblion eu 
hannog i ddod â ffrwythau i'r ysgol ar gyfer byrbryd adeg egwyl. 

107 Mae'r gweithdrefnau sydd mewn lle i fonitro prydlondeb a phresenoldeb 
disgyblion ac i osod targedau priodol ar gyfer gwelliant mewn presenoldeb, yn 
effeithiol iawn. 

108 Mae polisi amddiffyn plant eglur a chynhwysfawr gan yr ysgol, sydd yn 
amlinellu'r gweithdrefnau'n llawn.  Y pennaeth yw'r person dynodedig ar gyfer 
amddiffyn plant, ac mae llywodraethwr dynodedig hefyd wedi ei enwi i gadw 
trosolwg ar yr agwedd hon.  Mae'r staff yn ymwybodol o'r personau a 'enwir'. 

109 Mae ansawdd gyffredinol y ddarpariaeth i ddiwallu ADY disgyblion yn dda gyda 
nodweddion rhagorol a chaiff gweithdrefnau eu rheoli'n dda gan y cydlynydd 
AAA.  Mae gan yr aelod dynodedig o'r corff llywodraethol ymwybyddiaeth 
ragorol o'r trefniadau ar gyfer AAA o fewn yr ysgol.  Mae asesiadau gwaelodlin 
cynnar ac asesiadau diagnostig eraill, ynghyd ag asesiadau athrawon, yn 
arenwi'r disgyblion sydd efallai ag anghenion ychwanegol.  Cynhelir cofrestr 
briodol o ddisgyblion sydd ag AAA, ac mae'n dynodi y darperir amrediad o 
gefnogaeth ar gyfnodau 'gweithredu ysgol' a 'gweithredu ysgol a mwy' y Cod 
Ymarfer ar gyfer AAA. 

110 Mae CAUau wedi eu llunio ar gyfer yr holl ddisgyblion sydd ag AAA.  Mae'r 
cynlluniau hyn yn amlinellu anghenion penodol disgyblion yn fanwl ac yn 
darparu strategaethau a chyfarwyddyd priodol ar sut i gefnogi disgyblion yn 
effeithiol.  Caiff y meini prawf cyflawniad eu nodi'n eglur.  Gwahoddir rhieni i 
gyfrannu at y CAUau yn dymhorol wrth iddynt ymweld â'r ysgol. Mae ansawdd y 
gefnogaeth a gynigir i ddisgyblion sydd ag ADY, boed hynny mewn sesiynau 
neilltuo neu o fewn gwersi, yn rhagorol. 

111 Caiff y rhaglen gynnal Gweithredu Ysgol ac Ymyrraeth mewn Llythrennedd 
(SAIL) hefyd ei weithredu gyda lleiafrif o ddisgyblion yn B2.  Caiff y disgyblion 
'mwy galluog a dawnus' eu hadnabod gan yr ysgol a chaiff gwaith gwahaniaethol 
ei baratoi mewn amrywiol feysydd cwricwlaidd. 

112 Mae darpariaeth yr ysgol ar gyfer cefnogi disgyblion sydd ag ymddygiad heriol 
yn effeithiol ac yn sicrhau nad yw ymddygiad yn amharu ar gynnydd y disgybl 
nac ar gynnydd eraill.  Mae polisi effeithiol, ynghyd â gweithdrefnau a gafodd 
ystyriaeth dda, ar gyfer atal bwlio, pe byddai achos o hynny. 

113 Mae gan yr ysgol bolisïau ar gyfer cyfleoedd cyfartal a chydraddoldeb hiliol. Mae 
arferion a gwerthoedd yr ysgol yn hyrwyddo cydraddoldeb rhyw yn llwyddiannus 
ac yn sicrhau fod yr holl ddisgyblion yn derbyn mynediad llawn i'r holl 
weithgareddau.  Mae ymdeimlad o degwch, cydraddoldeb a chynhwysiant yn 
treiddio trwy fywyd yr ysgol. 

114 Caiff y Cynllun Hygyrchedd ei drafod yn flynyddol gan y corff llywodraethu, ac 
mae'n ymwneud ag agweddau o hygyrchedd corfforol a chwricwlaidd.  Fodd 
bynnag, nid yw'r camau a nodwyd hyd yn hyn wedi eu blaenoriaethu. 

115 Mae'r tîm arolygu wedi dynodi a thynnu sylw'r pennaeth a'r llywodraethwyr at rai 
pryderon ynglȒn ag iechyd a diogelwch. 

 

Arweinyddiaeth a rheolaeth 

Cwestiwn Allweddol 5: Pa mor effeithiol yw arweinyddiaeth a rheolaeth strategol? 

Gradd 1: Da gyda nodweddion rhagorol 

116 Mae canfyddiadau'r tîm arolygu yn cytuno gyda'r radd a ddyfarnwyd gan yr ysgol 
yn ei hadroddiad hunan arfarnu.  Ymhlith y nodweddion rhagorol mae 
ymglymiad gweithredol yr ysgol mewn mentrau niferus a'r ethos cryf o weithio fel 
tîm gaiff ei adlewyrchu ym mywyd yr ysgol. 

117 Mae'r pennaeth yn ymarferwr profiadol sydd yn arwain yr ysgol yn frwdfrydig, ac 
sydd yn amcanu creu amgylchedd hapus lle mae plant yn awyddus i ddysgu a lle 
mae rhieni yn awyddus i anfon eu plant.  Mae'n ystyried datblygiad y  'plentyn 
cyfan' o fewn cymuned ysgol ffrwd-ddeuol, syôn adlewyrchu'r amgylchedd yn y 
gymuned, fel ffocws i waith yr ysgol.  Yn hyn o beth, mae ef a'i dîm o athrawon a 
chynorthwywyr dosbarth yn llwyddo'n dda.  

118 Caiff y pennaeth ei gefnogi'n fedrus gan ddirprwy cydwybodol a thîm o athrawon 
a chynorthwywyr dosbarth, sydd â'u proffesiynoldeb yn sicrhau gwaith tîm 
effeithiol iawn.  Mae'r pennaeth yn gwerthfawrogi'r rôl bwysig a chwaraeir gan y 
staff gweinyddol a chynnal yn rhediad esmwyth yr ysgol.  Mae hefyd yn elwa 
oddi wrth gefnogaeth y corff llywodraethol, sydd â'i aelodau yn arddangos lefel 
uchel o ddiddordeb yn yr ysgol ac ymwybyddiaeth gadarn iawn o'i 
gweithgareddau. 

119 Mae'r UDRh yn cwrdd yn rheolaidd i drafod materion yn gysylltiedig â rheolaeth, 
lles disgyblion a'r cwricwlwm.  Cedwir cofnodion effeithiol o'r cyfarfodydd hyn.  
Caiff cyfarfodydd staff hefyd eu cofnodi'n briodol.  Ar hyn o bryd, nid yw 
aelodaeth yr UDRh yn ddigon cynrychioliadol o'r ysgol gyfan. 

120 Ffurfiwyd polisïau niferus fel sail i arfer da, mewn perthynas â materion 
cwricwlaidd, bugeiliol a rheolaethol.  Mae llawer o'r polisïau i'w gweld ar wefan yr 

ysgol.  Caiff y polisïau eu gweithredu'n effeithiol o fewn yr ysgol er mwyn sicrhau 
cyfeiriad eglur a hyrwyddo safonau da. 

121 Mae'r ysgol yn cynnwys ei disgyblion a'r athrawon wrth weithredu nifer rhagorol o 
brosiectau, boed y rheinyôn cael eu symbylu gan yr ALl neu gan Lywodraeth 
Cynulliad Cymru.  Yn eu plith, mae'r prosiectau Ysgolion Iach ac Eco-Sgolion, 
strategaethau ffitrwydd a dysgu iaith dramor.  Caiff strategaethau 'asesu ar gyfer 
dysgu' hefyd eu hymarfer yn effeithiol a chyson ar draws yr ysgol. 

122 Gweithreda'r ysgol y polisi rheoli perfformiad yn briodol.  Mae'r pennaeth, y 
dirprwy bennaeth a deiliaid swyddi 'addysgu a dysgu' yn goruchwylio'r targedau 
blynyddol a osodir ar gyfer yr athrawon a'r cynorthwywyr dysgu, tra bod is-banel 
o'r corff llywodraethu yn goruchwylio targedau'r pennaeth. 

123 Mae'r ysgol wedi llunio swydd-ddisgrifiadau priodol ar gyfer holl aelodau'r staff. 

124 Mae'r ysgol yn gosod targedau cyrhaeddiad yn y pynciau craidd ar gyfer 
carfanau blynyddol o ddisgyblion, gyda rhagfynegiadau am y tair blynedd sydd i 
ddod.  Gosodir y targedau hyn gan arweinwyr yr ysgol, gyda'r staff yn cynnig 
mewnbwn o'u harfarniad proffesiynol.  Caiff y targedau a'r canlyniadau dilynol eu 
dilysu gan ymgynghorydd cyswllt yr ALl. 

125 Mae aelodau'r corff llywodraethu yn ymroddedig iawn i'r ysgol a'i gweithgareddau.  
Mae ganddynt falchder yn ei henw da ac maent yn arddangos gwybodaeth 
gadarn o'r amrywiol agweddau o fywyd ysgol.  Maent yn cwrdd bob hanner tymor 
ac yn diwallu'r gofynion statudol wrth hysbysu'r rhieni'n flynyddol am eu gwaith, 
paratoi prosbectws yr ysgol a monitro a gosod targedau, ar gyfer presenoldeb 
disgyblion a'u cyflawniadau o fewn y pynciau craidd. 

126 Mae aelodau'r corff llywodraethu yn monitro ansawdd y ddarpariaeth trwy gael eu 
cysylltu gyda phwnc neu faes dysgu penodol.  Maent yn cyfarfod â'r arweinwyr 
cwricwlaidd perthnasol ac yn derbyn adroddiadau a diweddariadau ar y 
ddarpariaeth a datblygiadau.  Maent yn cofnodi'r cyfarfodydd hyn yn effeithiol. 

 
Cwestiwn Allweddol 6: Pa mor dda y mae arweinwyr a rheolwyr yn arfarnu ac 

yn gwella ansawdd a safonau? 

Gradd 1: Da gyda nodweddion rhagorol 

127 Mae canfyddiadau'r tîm arolygu yn cytuno gyda'r radd a ddyfarnwyd gan yr ysgol 
yn ei hadroddiad hunan arfarnu.  Cytunodd y tîm arolygu gydag arfarniadau'r 
ysgol mewn pedwar o'r saith cwestiwn allweddol.  Yn yr achosion hynny lle 
gwelwyd gwahaniaeth barn, dyfarnodd y tîm arolygu radd uwch na'r rhai a 
ddyfarnwyd gan yr ysgol ar gyfer dau o'r cwestiynau allweddol, a gostwng y radd 
a roddwyd gan yr ysgol ar gyfer un cwestiwn allweddol. 

128 Mae gweithdrefn hunan arfarnu'r ysgol yn drylwyr iawn ac mae'r holl staff, 
llywodraethwyr a disgyblion, trwy'r cyngor ysgol, ynghyd â swyddogion yr ALl, yn 
cyfrannu at y broses.  Mae'n darparu safbwyntiau gwrthrychol ar y saith 
cwestiwn allweddol.  Mae hyn yn nodwedd ragorol. 

129 Mae gweithdrefnau trylwyr a helaeth yn eu lle i gasglu gwybodaeth am 
berfformiad yr ysgol, yn seiliedig ar amrediad o wybodaeth a data.  Mae'r 
pennaeth a'r staff yn ymgymryd â dadansoddiad manwl o ganlyniadau profion 
asesu disgyblion, gan gynnwys profion gwaelodlin y derbyn, profion safonol ac 



Adroddiad gan Len Jones 
Ysgol Gynradd Creigiau, 07/06/10 

16 

asesiadau athrawon.  Defnyddir yr wybodaeth yn dda i fesur cynnydd disgyblion 
ac i ragfynegi llwyddiant yn y dyfodol.  Mae system dracio disgyblion yn galluogi 
staff i gael mynediad at wybodaeth ysgol-gyfan. 

130 Trafodir canlyniadau profion a thargedau ysgol gyda'r llywodraethwyr sydd â 
gwybodaeth dda o sut mae'r ysgol yn meincnodi yn erbyn ysgolion tebyg ac yn 
cymharu gydag ysgolion eraill, yn lleol ac yn genedlaethol. 

131 Defnyddir tystiolaeth uniongyrchol o ansawdd yr addysgu a'r dysgu ac mae'r 
cylch monitro, yr arfarnu a'r adolygu wedi ei wreiddio'n dda yn holl agweddau o 
waith yr ysgol, ac mae pawb yn ei ddeall.  

132 Mae disgrifiadau-swydd arweinwyr pwnc yn sicrhau eu bod oll yn ymwybodol o'u 
cyfrifoldebau o ran hunan arfarnu a chynllunio.  Mae ganddynt wybodaeth a 
dealltwriaeth gadarn o'u pynciau ac o unrhyw anghenion i'r dyfodol.  Maent yn 
ymwybodol iawn o'u rôl, yn meithrin ymwybyddiaeth a gwybodaeth o 
ddatblygiadau diweddar ac yn cynghori'r staff ar draws y cyfnodau allweddol.  

133 Caiff cylch monitro pynciol ei ddiffinio'n eglur ac mae arweinwyr yn monitro eu 
meysydd ar gyfer dysgu yn effeithiol trwy fonitro'r addysgu a'r dysgu, archwilio 
gwaith disgyblion a gwrando ar ddysgwyr.  Mae eu ffeiliau'n gynhwysfawr ac 
mae eu rôl effeithiol yn gryfder rhagorol yn yr ysgol.  Mae llywodraethwyr wedi 
eu cysylltu gyda meysydd cwricwlaidd ac yn cyflwyno adroddiadau pynciol, yn 
dilyn eu cyfarfodydd gyda'r arweinwyr pwnc. 

134 Mae'r broses hunan arfarnu yn arf gaiff ei ddefnyddio'n dda i ddynodi 
blaenoriaethau yn y CDY sydd yn ffocysu ar flaenoriaethau datblygu ysgol a 
chenedlaethol.  Mae'n dynodi'r cyfrifoldebau, yr amseroedd gweithredu a'r meini 
prawf llwyddiant.  Fodd bynnag, nid yw'r ddogfen ei hunan yn cynnwys manylion 
o'r goblygiadau ariannol syôn gysylltiedig â gweithredu'r blaenoriaethau.  
Cyflwynir adroddiad i'r llywodraethwyr bob hanner tymor ar y cynnydd a'r 
arfarniad a wnaed mewn perthynas â'r blaenoriaethau. 

135 Mae'r adroddiad hunan arfarnu a gyflwynwyd i'r tîm arolygu cyn yr arolygiad yn 
cynnig arfarniad cynhwysfawr o gyflawniadau'r ysgol, y ddarpariaeth o gyfleoedd 
addysgol ac agweddau o arweinyddiaeth a rheolaeth.  Mae'r pennaeth, y 
llywodraethwyr a'r staff yn hynod ymroddedig at ddatblygu'r ysgol ymhellach. 

136 Ers yr arolygiad diwethaf, gwnaeth yr ysgol gynnydd da wrth ymdrin â dau o'r tri 
mater allweddol.  Mae'r safonau cyflawniad uchel a welwyd yn yr arolygiad 
diwethaf wedi eu cynnal.  Mae'r broses hunan arfarnu wedi datblygu'n sylweddol 
ac yn rheolaidd ac effeithiol yn monitro safonau a chynnydd disgyblion.  Fodd 
bynnag, erys y mater yn gysylltiedig â'r adeiladau a'r ystafelloedd, gan fod rhai 
dosbarthiadau a'r neuadd yn fach, gan effeithio'n benodol ar y trefniadau eistedd 
yn y neuadd yn ystod yr awr ginio. 

 
Cwestiwn Allweddol 7: Pa mor effeithlon y maeôr arweinwyr a rheolwyr wrth 

ddefnyddio adnoddau? 

Gradd 1: Da gyda nodweddion rhagorol 

137 Mae canfyddiadau'r tîm arolygu yn wahanol i'r arfarniad a wnaed gan yr ysgol yn 
ei hadroddiad hunan arfarnu.  Mae'r tîm arolygu, er yn cydnabod cyfyngiadau 
agweddau o adeilad yr ysgol, wedi dynodi rhai nodweddion rhagorol ac yn 
dyfarnu Gradd 1. 



Adroddiad gan Len Jones 
Ysgol Gynradd Creigiau, 07/06/10 

17 

138 Ceir cyflenwad rhagorol o staff addysgu a chynnal sydd â'r cymwysterau a'r profiad 
priodol i ddiwallu anghenion yr ysgol. Mae defnydd yr ysgol o arbenigedd a 
diddordebau'r staff yn rhagorol.   

139 Mae gan athrawon swydd-ddisgrifiadau manwl sydd yn dynodi eu cyfrifoldebau 
cwricwlaidd.  Cânt eu lleoli'n dda ac mae'r trefniant o gyfnewid staff i gyflwyno 
agweddau o'r cwricwlwm, megis cerddoriaeth, TGCh a Chymraeg (ail iaith) yn 
cael effaith hynod gadarnhaol ar safonau. 

140 Mae'r trefniadau ar gyfer datblygiad proffesiynol yr athrawon yn cynnwys 
nodweddion rhagorol ac mae'r trefniadau ar gyfer ailfodelu'r gweithlu yn dda.  
Cynigir cyfleoedd i'r cynorthwywyr cynnal dysgu, yn ogystal â'r athrawon, i fynychu 
cyrsiau syôn debygol o fod o fudd iddynt yn eu datblygiad proffesiynol. 

141 Mae'r ysgol wedi ei hadnoddu'n dda gyda'r meddalwedd, llyfrau, arteffactau a'r 
cyfarpar pwnc penodol priodol.  Mae hefyd yn gwneud defnydd da o adnoddau y 
tu hwnt i'r ysgol, er mwyn diwallu anghenion disgyblion o bob oed a gallu.   

142 Mae'r modd caiff gwaith disgyblion ei harddangos, o fewn dosbarthiadau ac yn y 
coridorau, yn rhagorol ac yn cyfrannu at ethos yr ysgol. 

143 Er waethaf yr ymdrechion a wnaed gan yr ysgol ers yr arolygiad diwethaf, mae'r 
adeilad yn cynnwys amryw o ddosbarthiadau sydd yn gyfyng o ran gofod ac 
mae hanner dosbarthiadau'r ysgol mewn adeiladau dros-dro.  Mae'r neuadd yn 
fach pan ystyrir yr angen am gynulliadau ysgol-gyfan, ac nid yw'r trefniadau 
amser cinio yn caniatáu i lawer o ddisgyblion eistedd wrth fwrdd. 

144 Caiff y defnydd o adnoddau ei fonitro gan yr arweinwyr pwnc ac, yn dilyn 
archwiliadau blynyddol, dosberthir dyraniadau cyllidebol ar gyfer prynu 
adnoddau mewn meysydd penodol. 

145 Mae'r modd caiff staff addysgu eu lleoli, eu datblygu a'u cefnogi yn effeithiol 
iawn.  Mae trefniadau priodol mewn lle ar gyfer cyfnodau cynllunio, paratoi ac 
asesu athrawon, a chânt eu defnyddio'n effeithiol i godi safonau cyflawniad y 
disgyblion.  Mae'r pennaeth, yn ganmoladwy, yn parhau i ymrwymo i addysgu 
pynciau penodol ac i arwain sesiynau ysgol-gyfan o addoli ar y cyd. 

146 Mae rheolaeth ariannol yr ysgol yn dda, a chedwir unrhyw danwariant o fewn y 
swm a argymhellir gan y Comisiwn Archwilio.  Mae'r ysgol yn rheoli gwariant eu 
hunain, a bob amser yn ymdrechu i gyfyngu costau drwy ei strategaethau 
tendro.  Enghraifft ddiweddar o hyn oedd newid y contractwyr ar gyfer y 
cytundebau glanhau a thorri'r gwair. 

147 Mae'r ysgol yn darparu gwerth da iawn am arian. 

Ymateb yr ysgol iôr arolygiad 

Mae staff, disgyblion a llywodraethwyr Ysgol Gynradd Creigiau yn falch iawn o 
arfarniad y tîm arolygu fod yr ysgol yn parhau i fod yn ysgol dda gyda nifer o 
agweddau rhagorol. 

Edrychwn ymlaen at barhau i gynnal y safonau rhagorol sydd yn bodoli a byddwn yn 
cydweithio i ymateb i'r argymhellion yn yr adroddiad. 

Hoffem ddiolch i'r tîm arolygu am eu hymdriniaeth hynod broffesiynol trwy gydol y 
broses arolygu a gynhaliwyd gyda chwrteisi, gonestrwydd a gofal. 

Atodiad 1 
 
 
Gwybodaeth sylfaenol am yr ysgol 
 
Enwôr ysgol Ysgol Gynradd Creigiau  

Math o ysgol Cynradd a gynhelir, gyda dwy ffrwd ac yn cynnwys y 
Cyfnod Sylfaen 

Ystod oedran y disgyblion 3-11 

Cyfeiriad yr ysgol 
 
 

Cwrt Tregarth 
Creigiau 
Caerdydd 

Cod post CF15 9NN 

Rhif ffôn 02920 891045 

 

Pennaeth Mr Peter Evans 

Dyddiad penodi Medi 1981 

Cadeirydd y llywodraethwyr  Mr Phillip Davies 

Arolygydd cofrestredig Len Jones 

Dyddiadauôr arolygiad 6-8 Mehefin 2010 

 
 

Atodiad 2 
 
Data a dangosyddion ysgol  
 
Nifer y disgyblion ym mhob grȐp blwyddyn 

GrȐp blwyddyn M (call) D B1 B2 B3 B4 B5 B6 Cyfanswm 

Nifer y disgyblion 30.5 52 52 45 43 47 46 53 368.5 

 

Cyfanswm nifer yr athrawon 

 Amser llawn Rhan-amser Cyfwerth ag amser llawn (call) 

Nifer yr athrawon 13 8 17.1 

 

Gwybodaeth staffio 

Cymhareb disgybl: athro (call) (ac eithrio dosbarthiadau meithrin ac arbennig) 20 : 1 

Cymhareb disgybl: oedolyn (call) mewn dosbarthiadau meithrin 7.6 : 1 

Cymhareb disgybl: oedolyn (call) mewn dosbarthiadau arbennig - 

Cyfartaledd maint dosbarth, ac eithrio dosbarthiadau meithrin ac arbennig 26 

Cymhareb athro (call): dosbarth 1.3 : 1 

 

Canran presenoldeb ar gyfer y tri thymor cyflawn cyn yr arolygiad 

Tymor M D Gweddill yr ysgol 

Haf 2010 90.21% 93.8% 95.5% 

Hydref 2010 89.74% 94.15% 94.4% 

Gwanwyn 2010 91.7% 94.9% 96% 

 

Canran y disgyblion sydd â hawl i gael prydau ysgol am ddim 2.3% 

Nifer y disgyblion a gafodd eu gwahardd yn ystod y 12 mis cyn yr arolygiad 0 

Atodiad 3 

